
	క.	
చీఁకటి యెడనెడ జారఁగ

కేకలచే చరణశస్త్రి కిల రంతడరం

ఢాక చెదరి శశిధారన్

ఏకడలను నెఱ్ఱసంజ లెనసిన నడఁగెన్.

	వ.	
అంత.

	సీ.	
ఘనతరకఠినాంధకారదిక్కరి రక్త

             శరధి నీరాడిన హరి యనంగ

నగ్రదిగ్జలనిధియండ గాదని తర్లి

             చెలఁగి యేతెంచిన శిఖి యనంగ

నాకాశశరదైత్యహరణక్రియల హరి

             యించనిల్చిన చక్రహేతి యనఁగ

నింద్రదిఙ్నగరంధ్రహేలాజనితశేష

             కాలాహిచిరరత్నకాంతి యనఁగ

జీఁకటి యడంగ జలజనిశి చెలంగ

జనతతి దగంగ యర్ఘ్యాళి సరి నిడంగ

గాంతి యడగంగ కలహారకళదరంగ

తరణి గననయ్యె దశశతకిరణజాలి.

	తే.	
తనర దశరథనందన తరణియంత

కాల్యకరణీయక్రియలెల్లఁ గడఁగిఁజేయ

నట్టితఱి జలజనందన జలజనేత

సన్నిధి దనర్చి నతిఁజేసి సంతసాన.

	క.	
అయ్యెడ రాజటిలాగ్రణి

చయ్యన కీశాధినేత జని తగ ననిచెన్

దియ్యన నాతని నతిగని

యయ్యెడ కే సాగరాల నన్నిటినీళ్లన్.

	తే.	
గ్రక్క నే తెచ్చినది లెస్సగాదె యనిన

నగచరశ్రేణి నేయించి దలఁచి కేల

ఘటతతిని దెచ్చియిచ్చిన గాంక్ష నలరి

యతనియాజ్ఞ కెంతే లెస్స యని చెలంగి.

		 ఈ పేజీలో చివరి మార్పు 11 ఫిబ్రవరి 2023న 21:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

